
gefehrlichen vnd hochschedlichen Streitten einzumengen, damit nicht der
vnselige Zanck mehr vnd weiter einreissen vnd dieser Lande rtigen vnd
wolbestelten Kirchen zugezogen werden mochte, so haben wir doch nach
erheischung vnsers ampts vnd schuldigen pflicht in vnsern Lectionibus bey
der studierenden Jugent fur vnd fur die gemeine vnd gewonliche Lere (so
zuuor auch, ehe dieser Streit sich erhaben, in vnser Schul auff einerley weise
gefurt vnd im schwang gangen ist) trewlich widerholet vnd junge Leute
gewarnet, das sie in frembden vnd newen Disputationibus sich vorsehen vnd
nicht auff alles vnbedechtig zufallen wolten.

Jndem wir aber mit gedult, aber doch nicht on grossen schmertzen, den heff-
tigen Schrifften zusehen, so ausserhalb dieser Lande von andern in dieser Sa-
chen ergangen, sind allgemehlich die Disputationes von solchem Streit auch
in diese Lande durch heimliche vnd 6ffentliche Schrifften eingefurt worden.

Wigandi Buch De Communicatione Idiomatum.

Vnd hat sénderlich der vnruhige Man Wigandus, ehe er es (wie er selber
bekennet) fur sich recht gelernet vnd noch keine gewisheit gehabt (Denn
also schreibt er selbst), ein besonder Buch De Communicatione [120v:] Idio-
matum?>® ausgehen lassen, die Brentiana zum teil zu beschonen, zum teil mit
newen Zusetzen zu vermehren. Vnd damit er dem vngelerten, vnerfarnen
hauffen (denn hierauff setzen die Flacianer alles jr spiel) ein geblerr fur die
augen mache, wil er dafur angesehen werden, das es jm zu thun sey vmb die
Lere von der gegenwart des waren Leibes vnd Blutes Christi im heiligen
Abendmal. Darff furgeben: ,,hac nota se insignire Sacramentarios, quod rea-
les communicationes reijciant. Welches, wie fein es mit Herrn Lutheri mei-
nung vberein stimme, kan man hieraus klerlich vernemen.

Wigando vnd allem seinem Flacianischen anhang ist es vnmuglich zu erwei-
sen, das Lutherus jemals wider der alten Rechtgleubigen Kirchen lere habe
wollen das newe geticht de reali oder physica communicatione einfuren oder
das er darauff als auff einen grund die Lere des Sacraments bawen wollen.
Sind auch vor den erregten Brentianischen streiten weder vom Herrn Luthero
noch jemand anders in vnsern Kirchen diese wort, verbalis et realis Commu-
nicatio Idiomatum, gebraucht worden oder genant vnd bekant gewesen. Viel
weniger hat Wigandus ein einiges zeugnis aus aller alten Lerer Schrifften,
damit er die physicam oder realem communicationem erhalten moge, one
das er mutwillige Sophisterey sucht, darinnen er fir einen Meister gehalten
sein wil.

556 Johannes Wigand, DE COMMVNICATIONE IDIOMAtum [...], Basel 1568 (VD 16 W
2741). Im Folgenden zitiert als Wigand, De Communicatione Idiomatum.

357 Vgl. Wigand, De Communicatione Idiomatum, 36: ,,Solum uerbales communicationes consti-
tuere, Reales uero in uniuersum reijcere: qua sese nota Sacramentarij insigniunt, uel ista omnia
absque discrimine permiscere.*

Wigandus macht
ein geblerr, als
kéndte man die
Lere vom Abend-
mal nicht erhalten
one die new ertich-
te realem communi-
cationem.

Der alten Kirchen
vnd D. Luthero ist
die realis oder
physica
communicatio vn-
bekandt gewesen.





